
 

 

Jiõk leäkku õhttu 
 

Hej, hej, hej, jooulid  lij veâl mäŋgg määnpââjjad, štõ ij veâl peeʹljid 

heärvven. Ååʹn mainstep miʹjjid  pukid vääžnai ääʹššest: škooulrääuhast. Tän 

eeʹjj teeʹmm lij “Jiõk leäkku õhttu”. 
 

Juõʹǩǩʼkaž meeʹst taarbâž taaurõõžž, ǩeäin vuäitt jueʹǩǩed räämmaid da 

peʹcclid. Måttmešt lij kâʹl pueʹrr leeʹd õhttu. Õhttu åårrmõõžž da 

čårrnemvuõđ ij vuäǯǯ seäjjted. Čårrnemvuõtt lij nåkam, štõ tuʹst iʹlla ni ǩii 

taaurõssân leʹbe ååskak štõ tuʹst jeäʹla ni võõps taaurõõžž. Õhttu åårrmõš 

eʹpet lij vallʼjõs koon vuäitak jiõčč vaʹlljeed. 
  

Ǩeeuʹsummuš vuäitt jååʹđted čårrnemvuõʹtte da raaimõssân jõba jiõgglvaž 

traumaid da miõlltiõrvâsvuõttjieʹttid. Ǩeeuʹsummuž nuuʹbb oummust vuäitt 

tobddjed nuʹtt, što ǩii-ne kuäivv čiŋŋâl kõõʹv, läʹǧǧast tõk da teâudd õʹđđest, 

da tõt ij tobddai ni võõps pueʹrren. Ceäʹlǩǩemvueʹǩǩ  “Äiʹǧǧ pueʹrad haaʹvid” 

jååʹđat čorru, ij-ga vieʹǩǩat tän ääʹššest. Ǩeeuʹsummšest vueiʹtte pääʹcced 

ââʹǩǩpâjjsaž aarb, kook päʹcce väiʹvveed čõõđ loppjieʹllem.  
 

Jåʹttlab kässjõõttmõš ǩeeuʹsummša vuäitt veäʹǩǩted. Jõs ǩeuʹsääk, tâʹl 

looppâd tõn; tõt tuejjad järrsid hueʹnes jeäl. Jõs tuu ǩeuʹsee leʹbe vuäinak 

ǩeeuʹsummuš, tâʹl muuʹšt mainsted tõʹst vuõrâsoummid. Tõt, što ǩeeuʹsad, ji 

leäkku cool, ba tõt, ŠTO PEÄʹLAST ǨEUʹSUUM TAAURÕÕZZ, LIJ COOL! 

Ǩeeuʹsummuš vââjj leeʹd še reäkkõs! 
 

Škooulrääuh vuäitt miârkkšõõvvâd jeeʹres aaʹššid jeeʹres oummid. Tõt vuäitt 

leeʹd nåkam, što vuäǯǯ leeʹd jiijjasnallšem, ij ni ǩii kuõđđu åålǥbeälla, 

juõǩǩʼkast lij taaurõs da juõkkʹkast lij pueʹrr  jeäll škooulast. Mij  raajjâp 

õõutsââʹjest škooulrääuh.  
 

Muuʹšt, što jiõk leäkku õhttu da vääʹld pukid mieʹldd. 

 
 

Škooulrääuh čõõđtõs 28.8.2024  
 


